
УДК: 37.015.31 

 

ПЕДАГОГИК ТЕХНОЛОГИЯЛАР - ТАЛАБАЛАР ИНТЕЛЛЕКТИНИ 

ОПТИМАЛЛАШТИРИШ ОМИЛИ СИФАТИДА  

 

ПЕДАГОГИЧЕСКИЕ ТЕХНОЛОГИИ КАК ФАКТОР ОПТИМИЗАЦИИ 

ИНТЕЛЛЕКТА УЧАЩИХСЯ 

 

PEDAGOGICAL TECHNOLOGIES AS A FACTOR IN OPTIMIZING STUDENTS' 

INTELLIGENCE 

 

Рахманова Д.У. (Чирчиқ  ДПУ катта ўқитувчиси)  

 

Ушбу мақолада педагогик технологиялар  талабалар интеллектини 

оптималлаштириш омили сифатида ўрганиш натижалари таҳлил қилинган.  

Шунингдек, педагогик технологияларнинг талаба ақлий тараққиётига таъсири 

эмперик ўрганиш натижаларини илмий-амалий талқини келтириб ўтилган.  

Шунингдек,  педагогик технологиялар таълим олувчи шахсга, айниқса, унинг 

ақлий тараққиётига ижобий таъсир кўрсатиши аниқланди. Бунинг учун талабаларнинг 

ақлий тараққиётини таъминлашга қаратилган педагогик технологияларни ўқув 

машғулотларда қўллашга мўлжалланган семинар-тренинглар татбиқидан аввал ва 

кейинги натижалар талқини амалга оширилган.  

Калит сўзлар. Талаба, интеллектини оптималлаштириш, педагогик 

технологиялар,  ақлий тараққиёт, корреляцион боғлиқлик 

 

В данной статье анализируются результаты изучения педагогических 

технологий как фактора оптимизации интеллекта учащихся. Также представлена 

научно-практическая интерпретация результатов эмпирического исследования 

влияния педагогических технологий на интеллектуальное развитие учащихся. Также 

установлено, что педагогические технологии положительно влияют на обучающегося, 

особенно на его интеллектуальное развитие. С этой целью была проведена 

интерпретация результатов до и после реализации семинара-тренинга по 

использованию педагогических технологий в образовательной деятельности, 

направленной на обеспечение интеллектуального развития обучающихся. 

Ключевые слова. Студент, оптимизация интеллекта, педагогические 

технологии, психическое развитие, корреляционная зависимость. 

 

This article analyzes the results of studying educational technologies as a factor in 

optimizing students' intelligence. A scientific and practical interpretation of the results of an 

empirical study of the influence of pedagogical technologies on the intellectual development 

of students is also presented. It has also been established that pedagogical technologies have 

a positive effect on the student, especially on his intellectual development. For this purpose, 

the results were interpreted before and after the implementation of a training seminar on the 

use of pedagogical technologies in educational activities aimed at ensuring the intellectual 

development of students. 

Key words. Student, optimization of intelligence, pedagogical technologies, mental 

development, correlation dependence. 

Таълимнинг самарадорлигини амалга оширишда юқори кўрсаткичли 

воситалардан бири – бу педагогик технологиялар эканлиги сир эмас. Таълим-тарбия 

жараёнига илғор педагогик технологиялар назарияси ва амалиётининг кириб келиши 

замон талабидир. Педагогик технологиялар муаммоси педагогик нуқтаи назардан 

илмий асосда чуқур ўрганилган. Бироқ улар таълим-тарбия жараёнига татбиқ 

этилганда, талаба шахсига (унинг психик жараёнларига) нисбатан психологик 

таъсири масаласи шу пайтгача жиддий тадқиқ қилинмаган. Зеро, инсон шахси ўта 

мураккаб ва кўп қатламли тузилмага эга бўлган психологик объект ҳисобланади. 

Педагогик технологиялар талаба шахсига яхлит ҳолда таъсир қилади, унда муайян 

ўзгаришларни вужудга келтиради. Педагогик технологиялар маълум мазмунни 

талабалар онгига етказиш усули сифатида уларнинг ақлий тараққиётига таъсир 

кўрсатади. Кўплаб психолог олимлар таъкидлаганларидек (Б.Г.Ананьев, В.В.Давидов, 

Л.С.Виготский, А.А.Вербицкий, А.М.Матюшкин), ақлий тараққиёт бевосита мазмун 

таъсири асосида амалга оширилади[1-4]. Шакл ва мазмун уйғунлиги, яъни самарали 

таъсир кўрсатадиган педагогик технологиялар замирига мазмуннинг 

жойлаштирилиши талабалар ақлий тараққиётининг асосини белгилайди. Шу нуқтаи 

назардан биз педагогик технологияларнинг таълимда талаба ақлий тараққиётига 

таъсирининг психологик ўзига хослигини ўрганишни мақсад қилиб танладик.  

Айнан мана шу вазифани ҳал этиш оқибати ўлароқ «тўлиқ ўзлаштириш» 

технологияси дунёга келади. Мазкур технологиянинг ижодкорлари америкалик 

психологлар Дж.Кэррол ва Б.Блумлар қуйидаги фикрни илгари сурадилар. 

Талабаларни ўзлаштириш даражаларининг ҳар хиллиги одатда улардаги таълим 

олишга нисбатан қобилият кўрсаткичларининг ҳар хиллиги билан белгиланади. Бироқ 

Дж.Кэррол шу нарсага эътиборини қаратдики, анъанавий таълим усулида ҳар доим 

таълим шарт-шароитларнинг ўлчовлари қайд қилиниши (барча учун бир хил бўлган 

ўқув вақти, маълумот узатиш усули ва ҳоказо) олимнинг фикрига кўра, бу ўринда 

битта параметр қайд қилинмасдан қолинмоқда. Бу – таълимнинг  натижалари. Шунда 

Дж.Кэррол таълимнинг натижаларини доимо қайд қилинадиган параметрга 

айлантириб қўйишни таклиф қилди[5]. Шунда, унинг фикрича, вазият бутунлай 

ўзгариши кузатилади. Ўқитувчилар ҳам сўнги натижага қараб дарсларини ўтиши, 

яъни «талабалар берилган топшириқларни бажаряптими ёки йўқми, кўзда тутилган 

билим ва малакалар эгалландими ёки йўқми деган фикр муҳим ҳисобланади.  

  Бу назарий ёндашув кейинчалик Б.Блум томонидан ривожлантирилди. 

Блумнинг таҳлил қилишича, талабанинг қобилияти унинг ўқув материалини 

ўзлаштириш суръати билан ўлчанади. Бироқ бу суръат ҳамма учун ўртача кўринишга 

келган шароитда эмас, балки мазкур талаба учун оптимал танланган шароитда 

ўрнатилди. Муаллиф талабаларнинг қобилиятини уларнинг ўқув материалини 

ўзлаштиришлари учун чекланмаган вақт берилган шароитда ўрганди. Шунда 

талабаларни қуйидаги категорияларга бўлиш имконияти юзага келди:  

1) қобилияти заиф талабалар. Улар ҳатто ўқув материалларини ўзлаштириши 

учун кўникма ва билимларини эгаллашлари учун етарли даражада муддат берилганда 

ҳам вазифани бажаришни уддалай олмайдилар.  

2) иқтидорли талабалар (тахминан 5%). Уларда ўқув материалларини 

ўзлаштириш суръати юқори бўлади ва улар ҳар қандай ўқув топшириғини юқори 

темпда бажарадилар. 

3) одатдаги талабалар. Бундай талабалар жами контингентнинг қарийб 

90%ини қамраб олади, уларнинг билим ва малакаларини эгаллашга нисбатан 

қобилиятлари ўзлаштириш учун сарф қилинган ўқув муддатига боғлиқ . 

Бу тадқиқотда тўпланган маълумотлар асосида олим ўз ғоясини шакллантиради 

ва бу ҳолат у яратган «тўлиқ ўзлаштириш технологияси»нинг пайдо бўлишига асос 

бўлди. Олимнинг фикрига кўра, таълим жараёни тўғри ташкил этилганда, айниқса 

қатъий вақт чегаралари олиб ташланганда 50 % талабалар таълим жараёнида 

узатилаётган ўқув материали мазмунини тўлиқ ўзлаштириб олиши мумкин. Қолган 50 

% талабаларда ўзлаштириш даражаси қуйи бўлади. 

Эътибор қилинса, анъанавий дарс беришда қуйи самарадорликка эга бўлганлар 

90% ни ташкил этишса, талабаларга маълум билим ва кўникмаларни эгаллаш учун 

қўшимча муддат берилганда уларнинг 50 %ида самарали ўзлаштириш кузатилади. 

Демак, анъанавий таълим усулидан фарқли ўлароқ таълим жараёнига педагогик 

технологияни жалб этиш орқали таълим-тарбия самарадорлиги оширилади [6.54].  

 Тадқиқот натижалари:  

Тадқиқотимизнинг асососий босқичида бевосита талабаларнинг ақлий 

тараққиётини таъминлашга қаратилган ва педагогик технологияларни ўқув 

машғулотларда қўллашга мўлжалланган семинар-тренинглар татбиқидан кейинги 

натижалар талқини амалга оширилади.  

Тадқиқотимизнинг ушбу босқичи шакллантирувчи эксперимент босқичи деб 

ҳисобланиб, унда тажриба-синовимизнинг бошида ажратиб олинган назорат ва 

тажриба гуруҳлари устидаги такрорий психодиагностик методикаларни қўллашдан 

олинган эмпирик маълумотлар хусусида сўз юритилади. Шакллантирувчи босқичда 

эксперимент гуруҳи текширилувчилар педагогик технологиялар орқали ўқитишга 

асосланган дастур ва назорат гуруҳий анъанавий ўқитилаётган дастур орқали 

ўқитилади. Махсус дастурда педагогик технологияларнинг услубларига мос 

машғулотни ташкил этиш, топшириқ ва вазифалар белгиланган.  

Тадқиқотни шакллантирувчи босқичидан ва назорат гуруҳининг анъанавий 

таълим жараёнидан сўнгра талабалар ақлий тараққиётини баҳолаш мезонлари бўйича 

методикалар қайта татбиқ этилди.   

Шакллантирувчи эксперимент босқичида ҳам кўрсаткичларнинг талқинида 

анъанавий ёндашувга содиқ қолган ҳолда эксперимент ва назорат гуруҳлари 

текширилувчиларининг натижаларини умумий қиёсий, гуруҳнинг хусусий ҳолатлари, 

ёш босқичлари ҳамда аниқловчи ва шакллантирувчи тажрибалар босқичлари 

кўрсаткичлар бўйича таҳлили қилинди. Дастлабки таҳлил эксперимент гуруҳининг 

ақлий тараққиёт мезонлари бўйича шакллантирувчи ва назорат босқичларидаги 

натижаларининг умумий ҳолатига қаратилган (1-жадвал).  

Тажрибамизнинг шакллантирувчи босқичидаги махсус дастурда талабаларни 

ўз соҳалари бўйича ўқитиш жараёнида педагогик технологиянинг самарали усуллари, 

шахснинг ақлий тараққиёти, унинг когнитив соҳаси, хусусан, тафаккур 

хусусиятларини ривожлантиришга қаратилган топшириқлар билан қамраб олганлиги 

инобатга олинадиган бўлса, у текширилувчиларнинг кўрсаткичларида ўзгаришларни 

келтириб чиқаришини тахмин қилиш мумкин. Энди ушбу фикрнинг давоми сифатида 

миқдорий кўрсаткичлар таҳлилига мурожаат қилайлик. Эксперимент гуруҳи 

текширилувчиларининг ақлий тараққиётини шакллантирувчи ва аниқловчи 

диагностик босқичи кўрсаткичларида статистик фарқни акс эттирувчи бир қатор 

ҳолатлар кузатилмоқда. 

1-жадвал 

Эксперимент  гуруҳи талабаларининг тажриба-синов  

босқичлари бўйича натижалари  

 

 

 

 

 

 

 

 

Умумий натижалардан шу нарса маълум бўлмоқдаки, текширилувчиларнинг 

педагогик технологиялар орқали ўқитиш уларнинг ақлий тараққиёти мезонларига 

ҳамда уларнинг шахсий фаолликларига таъсир ўтказмасдан қолмас экан. 

Текширилувчиларнинг “муҳим белгиларни ажратиш” (5,54 ва 7,04; t═-7,530; p≤0.001); 

“мантиқий тафаккур” (5,32 ва 7,04; t═-7,699; p≤0.001); “интеллектнинг лабиллиги” 

(8,42 ва 4,89; t═-2,61; p≤0.05); “мураккаб аналогия” (4,89 ва 6,82; t═ -7,785; p≤0.001); 

“фазовий тасаввурлар” (4,14 ва 6,12; t═-8,675; p≤0.001) қувонарли ҳолдир. Бундан 

кўринадики, педагогик технологияларнинг педагогик амалиётдаги тасдиғида таълим 

олувчининг умумий фаоллигини таъминлаши, фаолият мотивларини англашига 

имконият яратиши, ўзаро ҳамкорлик муҳитининг яратиши, таълим берувчи билан 

орадаги мавжуд тўсиқларнинг бартараф этиши таълим олувчининг ақлий 

тараққиётини таъминлашга хизмат қилиши мумкинлигини яна бир бора ифода 

этмоқда. Бундан кўринадики, талабаларнинг таълим жараёнига тайёрлиги ўқув 

гуруҳида ижтимоий ҳамкорлик муҳитининг шаклланиши, таълим олувчининг 

киришимлилиги, мустақил фикрлаши ва ўз устида ишлашига замин ҳозирлаши билан 

характерланади. Аммо текширилувчиларнинг шакллантирувчи ва аниқловчи 

эксперимент натижаларида бир мезон бўйича ўзгариш кузатилмади. У “тилни 

ўрганишга қобилиятлилик” мензони (90,1 ва 93,1; t═1,484 ) бўлиб, бу ҳолатга қисқа 

муддатда бунга эришиб бўлмаслигини қайд этмоқда. Тилнинг мураккаб қирралари, ўз 

навбатида тилни ўрганишнинг физиологик, психофизиологик ва лингвистик 

қонуниятларини етарлича билиши ҳамда табиий тилни ўрганиш интеллекти 

мавжудлиги белгиловчи бўлиб қолар экан. Бу эса талабаларнинг тилга 

интеллектлилиги учун мустақил ва сидқидилдан изланиш олиб бориши кераклигини 

кўрсатмоқда. Умумий таҳлилга мос равишда ақлий тараққиёт мезонларининг 

корреляцион таҳлили бўйича ҳам ўзгаришлар мавжуд ёки мавжуд эмаслигини 

ўрганишга эътибор қаратилди. Умумий натижалар сингари текширилувчиларнинг 

шакллантирувчи тажрибалардан кейинги натижаларининг корреляцион боғлиқлиги 

талабаларнинг ақлий тараққиёт мезонлари орасида аниқловчи босқичга нисбатан 

анчагина боғлиқликлар ҳосил бўлганлигини тасдиқламоқда.  

          Шаклантирувчи тажриба бўйича эксперимент гуруҳи текширилувчиларининг 

ақлий тараққиёт мезонларини ёш босқичлари бўйича корреляцион таҳлилида ҳам 

анчагина ижобий ҳолатлар кузатилди (2-жадвал).  

2-жадвал 

Эксперимент гуруҳида шакллантирувчи тажриба-синов босқичидаги 

натижаларининг ёш бўйича кўрсаткичлари 

( 19-22 ёшлилар) 

  19-22 ёшлилар гуруҳининг ақлий тараққиёт кўрсаткичлари ўртасидаги 

корреляцион боғликликлар аниқлов босқичи билан таққослаганда, ўсишга 

эришганлигини кўрамиз. Уларда тафаккур хусусиятлари, предметларнинг муҳим ва 

номуҳим белгиларини фарқлаш қобилияти, абстракт тафаккур стилининг 

шаклланиши, шарт-шароитга қараб конкрет тафаккур услубининг намоён бўлиши 

мантиқий тафаккурнинг (r═0,601, p≤0.01), воқеа ва ҳодисалар орасидаги мантиқий 

боғлиқлик, абстракт томонлари ажратишга доир тушунчаларни (r═0,397, p≤0.05), 

касбий фаолиятда техник-ижодкорлик билан боғлиқ тушунчаларни идрок этишни (r═ 

-0,495, p≤0.05) шаклланишига эришган. 

  “Мантиқий тафаккур”даги ўсиш нарса ва ҳодисаларни биринчи ва иккинчи 

даражали хусусиятларини фарқлашга (r═0,379, p≤0.01); фазовий тасаввур 

тимсолларининг ўсишига (r═0,492, p≤0.01) олиб келар экан. 

  “Интеллектнинг лабиллиги”даги ўсиш эса воқеа-ҳодисалардаги мураккаб 

ўзгаришлар, мантиқий муносабатлар ва абстракт боғлиқликларни ажратиш қобилияти 

(r═0,451, p≤0.01); тилни ўрганиш хусусиятларининг ўсишига (r═0,444, p≤0.01) имкон 

туғдирар экан. Аммо ақлий тараққиёт мезонлари орасида яхлит, узвий ва изчил 

боғлиқлик таъминлашнинг самарали усулларини излаб топишга яна ўрин 

қолдирилмоқда. Бундан кўринадики, интеллектуал лабилликдаги ўсиш талабанинг 

таълим жараёнига тайёрлигини, ўқув мотивларини шакллантиришга туртки бериб, 

тилни ўзлаштиришга бўлган зеҳннинг ривожланишини таъминлаши мумкин деган 

тахминга олиб келмоқда.  

Хулосалар: 

1. Педагогик технологиялар таълим олувчи шахсга, айниқса, унин интеллектини 

оптималлаштиришга ижобий таъсир кўрсатади. Бу таъсирнинг даражаси бир қанча 

омилларга, жумладан, таълим олувчи шахснинг индивидуал-психологик 

хусусиятларига, педагогик технологиялар дастурининг муваффақиятли 

тузилганлигига, шунингдек, педагогик технологиялар орқали таъсир кўрсатаётган 

таълим берувчи шахс ва унинг тайёргарлигига боғлиқдир.  

2. Талабаларнинг ақлий тарақиётини ўрганиш борасида ажратилган мезонлар 

аниқловчи тажриба-синов босқичида назорат гуруҳи билан эксперимент гуруҳи 

ўртасида кескин тафовутлар кузатилмади.  

3. Талабалардаги ақлий тараққиётнинг юқорилиги унинг мезонлари ўртасидаги 

ўзаро пропорционал ёки корреляцион боғлиқликка эга бўлган кўрсаткичлар орқали 

тасдиқланди. Тадқиқотнинг аниқловчи тажрибалар босқичида бундай муносабатлар 

кузатилмади. 

4. Эксперимент ва назорат гуруҳларининг ақлий тараққиётини баҳолаш 

мезонларининг умумий кўрсаткичлари бўйича ўртача, ўртачадан паст қийматлар 

кузатилди. 

